
BOʻLAJAK SPORT PSIXOLOGLARI KASBIY 

KOMPETENTLIGINI RIVOJLANTIRISHNING PEDAGOGIK-

PSIXOLOGIK DETERMINANTLARI 

Аннотация Annotation 
В данной статье рассматривается роль педагогических 

и психологических детерминант в формировании и 

развитии профессиональной компетентности будущих 

специалистов в области спортивной психологии. 

Анализируются современные психолого-педагогические 

подходы, этапы профессионального развития, 

личностные особенности и внешние факторы. Кроме 

того, на основе зарубежного опыта рассматриваются 

эффективные методы развития компетентности и 

актуальные проблемы в системе образования 

Узбекистана.  

Ключевые слова: профессиональная компетентность, 

спортивная психология, педагогические детерминанты, 

психологические детерминанты, профессиональная 

подготовка, личностное развитие, методология 

Ushbu maqolada sport psixologiyasi sohasi bo‘yicha tahsil olayotgan bo‘lajak mutaxassislarning 

kasbiy kompetentligini shakllantirish va rivojlantirishda pedagogik hamda psixologik 

determinantlarning o‘rni yoritilgan. Unda zamonaviy psixologik-pedagogik yondashuvlar, kasbiy 

rivojlanish bosqichlari, shaxsiy xususiyatlar va tashqi omillarning oʻzaro taʼsiri tahlil qilingan. 

Shuningdek, xorijiy tajribalar asosida kompetensiyani rivojlantirishning samarali metodlari va 

Oʻzbekiston taʼlim tizimidagi dolzarb muammolar koʻrib chiqilgan.  

Kalit soʻzlar: kasbiy kompetentlik, sport psixologiyasi, pedagogik determinant, psixologik 

determinant, kasbiy tayyorgarlik, shaxsiy rivojlanish, metodologiya 

This article explores the role of pedagogical and psychological determinants in shaping and 

developing the professional competence of future specialists in the field of sports psychology. It 

analyzes modern psychological-pedagogical approaches, stages of professional development, personal 

traits, and external factors. The study also examines effective methods of developing competence based 

on international experience and highlights current issues within Uzbekistanʼs education system. 

Keywords: professional competence, sports psychology, pedagogical determinants, psychological 

determinants, professional training, personal development, methodology 

Kirish. Bugungi kunda sport sohasida inson 

omilining psixologik jihatlariga eʼtibor tobora ortib 
bormoqda. Ayniqsa, sportchilarning ruhiy holatini 

boshqarish, stressga chidamlilik, irodaviy sifatlar 

va motivatsiya darajasini aniqlash sport 
psixologlarining zimmasiga katta masʼuliyat 

yuklaydi. Shu bois, boʻlajak sport psixologlarining 

kasbiy kompetentligini rivojlantirish dolzarb 

ilmiy-pedagogik masalalardan biridir. Kompeten-
tlik tushunchasi faqat bilim va koʻnikmalarni emas, 

balki mustaqil fikrlash, professional vaziyatlarni 

tahlil qilish, psixologik muammolarga amaliy 
yechim topish kabi kasbiy faoliyat uchun muhim 

boʻlgan xususiyatlarni oʻz ichiga oladi. Ushbu 

maqolada boʻlajak sport psixologlarining kasbiy 

kompetentligini shakllantirish va rivojlantirishda 
pedagogik-psixologik determinantlarning oʻrni, 

ahamiyati va oʻzaro bogʻliqligi tahlil qilinadi. 

Tadqiqotda shuningdek, kompetentlikni rivojlanti-
rishga oid xorijiy tajribalar, oʻquv dasturlarining 

zamonaviy talablarga mosligi, shaxsiy va tashqi 

omillar taʼsiri hamda taʼlim muassasalari 
faoliyatining roli koʻrib chiqiladi. Boʻlajak sport 

psixologlarida kasbiy kompetentlik boʻlishi muhim 

hisoblanadi. Kasbiy kompetentlik tushunchasi 

oʻqitish jarayonida shakllanadigan nazariy 
bilimlar, amaliy koʻnikmalar, kasbga oid shaxsiy 

sifatlar, hamda muayyan ijtimoiy va professional 

vazifalarni hal etish layoqatining yaxlit tizimini 
anglatadi. Boʻlajak sport psixologlari uchun bu 

kompetentlik oʻziga xos xususiyatlarga ega boʻlib, 

unda sport psixologiyasi, sportchilar bilan ishlash 
metodikasi, ijtimoiy psixologik muhitni boshqa-

rish va psixologik yordam koʻrsatish koʻnikmalari 

ustuvor ahamiyat kasb etadi. Kompetentlik modeli 

koʻpincha kognitiv (bilim), affektiv (munosabat), 
va psixomotor (amalga oshirish) komponentlar 

asosida belgilanadi. Shu bilan birga, zamonaviy 

yondashuvlarda reflektiv yondashuvlar (oʻz-oʻzini 
tahlil qilish, baholash) ham ajralib turadi. Bu esa 

sport psixologlarini tayyorlashda nafaqat nazariy 

bilim, balki amaliy faoliyatga tayyorlikni 

shakllantirishni taqozo etadi. Sport psixologlarida 
kasbiy kompetentlikni rivojlantirish sport 

psixologlari tayyorlashdagi psixologik determi-

nantlarni shakllantirishga bogʻliq. Psixologik 
determinantlar — bu kasbiy kompetentlikka 

bevosita taʼsir qiluvchi shaxsiy psixologik omillar 

boʻlib, ularga shaxsiy motivatsiya, empatiya 

darajasi, stressga chidamlilik, kommunikativlik, 
hamda moslashuvchanlik kiradi. Boʻlajak sport 

psixologlarida ushbu sifatlarning rivojlanishi 

ularning professional faoliyatga tayyorlik 
darajasini aniqlovchi asosiy koʻrsatkichlardandir. 

Oʻquv jarayonida psixologik tayyorgarlikni 

taʼminlash uchun maxsus mashgʻulotlar, 
treninglar, rolli oʻyinlar, va psixodiagnostik 

testlardan foydalaniladi. Bu metodlar shaxsiy oʻz-

oʻzini anglashni chuqurlashtirish, kasbiy 

muammolarni konstruktiv hal qilish, hamda oʻz 
ustida ishlash motivatsiyasini oshirishga xizmat 

qiladi. Tadqiqotlar shuni koʻrsatmoqdaki, yuqori 

darajadagi ijtimoiy-psixologik tayyorgarlikka ega 
boʻlgan talaba-psixologlar professional faoliyatda 

samaraliroq natijalarga erishadi. 

Boʻlajak sport psixologlarini tayyorlashda 
pedagogik determinantlar oʻquv-tarbiyaviy 

jarayonni tashkil etish, oʻqituvchining metodik 

yondashuvi, taʼlim texnologiyalari va muhit bilan 

bevosita bogʻliqdir. Pedagogik determinantlar 

oʻqituvchining kasbiy mahorati, shaxsga 
yoʻnaltirilgan oʻqitish, interaktiv metodlar, 

mustaqil fikrlash va refleksiya asosida bilim berish 

kabi elementlarni qamrab oladi. Bugungi kunda 
sport psixologlari uchun taʼlim berishda 

kompetensiyaviy yondashuv, trening texnologiya-

lari, muammoli taʼlim asosida oʻqitish, hamda 

virtual taʼlim platformalaridan foydalanish keng 
qoʻllanilmoqda. Jumladan, muammoli vaziyatlar 

asosida psixologik yechim topishga yoʻnaltirilgan 

mashgʻulotlar, keis-stadi va simulyatsiyalar 

boʻlajak mutaxassislarning amaliy faoliyatga 

tayyorligini oshiradi.  

Ushbu metodlar orqali talabalar nazariy 
bilimlarini amaliy holatlarda sinab koʻrish 

imkoniga ega boʻladi. 

1. Kompetensiyaviy yondashuvning mazmuni 
— bilimni shunchaki egallash emas, u bilimni real 

sport muhitida qoʻllay olish qobiliyatini shakllan-

tirishga yoʻnaltirilgan zamonaviy taʼlim strategi-

yasidir. 
Kompetensiyaviy yondashuvning qoʻllanishi 

quyidagi shakllarda samara beradi: (4 – jadval).

Amaliyotga yoʻnaltirilgan taʼlim 

real sport klublarida amaliy mashgʻulot 

musobaqalarda psixologik kuzatuv 
murabbiylar bilan qoʻshma sessiyalar 

Interfaol metodlar 

keys-stadi (voqea asosida yechim) 
treninglar va psixotexnik mashgʻulotlar 
rol oʻyinlari (“sportchilar bilan suhbatni modellashtirish”) 
“krizis vaziyatini boshqarish” simulyatsiyasi 

Tadqiqot va innovatsiyalar 

sportchilarning holatini monitoring qilish 

psixodiagnostik testlarni tanlash va moslashtirish 
sport psixologiyasida IT (biofeedback, wearables, AI 

Bu quyidagi birlikni talab qiladi: bilim + 
koʻnikma + malaka + munosabat, real kontekstda 

muammo hal qilish, sportchilarning psixologik 

holatini boshqarish amaliyoti. Kompetensiyaviy 
yondashuv sport psixologlari tayyorlashni: “bilim 

berishdan malaka shakllantirishga professional-

likka” yoʻnaltiradi. Bu yondashuvdagi maqsad: 
sport psixologini amaliyotga tayyor, mustaqil 

fikrlaydigan, zamonaviy texnologiyalardan foyda-

lana oladigan mutaxassis sifatida shakllantirishdir. 
(2 – jadval)

SPORT PSIXOLOGLARI UCHUN ASOSIY  

KOMPETENSIYALAR 

Kasbiy (professional) 

kompetensiyalar 

Amaliy kompetensiyalar Kommunikativ 

kompetensiyalar 

Shaxsiy-refleksiv 

kompetensiyalar 

Sport psixologining kasbiy 
vazifalarini bajarish uchun 
zarur bilim, koʻnikma va 

malakalar: 
 

psixologik diagnostika 
(testlar, suhbatlar, kuzatish) 

 

sportchi shaxsini va jamoani 
tahlil qilish 

 
stress, trevoga, charchoq 

sindromi bilan ishlash 
 

motivatsiya va oʻz-oʻzini 
boshqarish texnikalari 

 
travma davrida psixologik 

reabilitatsiya 

Sport muhiti bilan bevosita 
ishlash: 

 
mashgʻulot va musobaqa 

jarayoniga kirishish 
 

sport murabbiyi bilan 

hamkorlik 
 

jamoa ichidagi muloqotni 
boshqarish 

 
psixotexnik mashqlarni 

tanlash va qoʻllash 
 

krizis vaziyatlarda tezkor 
qaror qabul qilish 

sportchilar, ota-onalar, 
trenerlar bilan samarali 

muloqot 
 

jtimoiy-psixologik 

muammolarni yumshoq 
tarzda yechish 

 
gender va yosh 

xususiyatlariga mos 
yondashuv 

 
konfliktologiya va mediatsiya 

oʻz shtatini baholay bilish 
 

professional burnoutning 

oldini olish 
 

uzluksiz oʻzini rivojlantirish 
 

axloqiy-professional 
meʼyorlarga rioya qilish 

Kompetensiyaviy yondashuv asosida 
tayyorlangan sport psixologi — sportchining ruhiy 

holatini barqarorlashtira oladi, murabbiy bilan 

hamkorlik qiladi, musobaqa oldi stressni 

boshqaradi, jamoa iqlimini optimallashtiradi, 
individual motivatsion strategiya ishlab chiqadi, 

professional muammolarni real sharoitda hal qila 

oladi. 

2.Trening texnologiyalari - bu sport 
psixologini real faoliyatga tayyorlovchi interfaol, 

amaliyotga yoʻnaltirilgan taʼlim shakli boʻlib, 

asosiy maqsadi — nazariy bilimni real vaziyatda 

qoʻllashni oʻrgatishdir. Bu quyidagilarni oʻz ichiga 
oladi: amaliy mashgʻulotlar, psixotexnik usullar, 

simulyatsiya, rolli oʻyinlar, guruhli mashqlar orqali 

kompetensiya shakllantirish tizimidir. 

Sport psixologiyasi taʼlimida talabalarga: 

psixodiagnostika treninglari sifatida - psixometrik 

testlarni tanlash va qoʻllash, kuzatish va suhbat 
metodlari, test natijalarini talqin qilish, sportchi 

profili (psixologik pasport) tuzishni oʻrgatish; 

psixokorreksiya va psixoterapiya treninglari 
sifatida - sportchidagi uyat-sekinlik, 

magʻlubiyatdan keyingi tushkunlik, oʻziga 

ishonchsizlik kabi holatlarni korreksiya qilishni 

oʻrgatish maqsadga muvofiq. Bunda autogen 
mashgʻulotlar, relaksatsiya (nafas texnikalari, 

Jacobson boʻshashtirish), kognitiv qayta qurish, 

vizualizatsiya (musobaqa oldi tasavvurlash) kabi 
mashq shakllaridan foydalanish; motivatsion-

trening texnologiyalari sifatida — sport psixologi 

ichki motivlar bilan ishlash, shaxsiy maqsad 

qoʻyish, gʻalabaga yoʻnaltiruvchi oʻz-oʻzini 
boshqarish strategiyalari kabi jihatlarni mashq 

qildirish; kommunikativ-komandaviy treninglar 

sifatida — sport psixologi jamoa bilan ishlashini 
hisobga olib, trener bilan dialog qurish, 

konfliktlarni boshqarish, psixolog-murabbiy-

sportchi uchburchagi samaradorligini  rol oʻyinlari 

(trener – sportchi suhbatini modellashtirish), 

mediatsiya mashqlari, ijtimoiy va jamoaviy 
dinamika treninglari orqali oʻrgatish; stressni 

boshqarish va psixoregulyatsiya treninglari sifatida 

— musobaqa oldi holat uchun nihoyatda muhim 
hisoblangan biofeedback simulyatsiya, meditatsiya 

protokollari, sport psiho-fitness, “start sindromi”ni 

bartaraf etish, musobaqa davomida kognitiv 

monitoring kabi mashqlarni oʻrgatish; krizis 
vaziyatlarni modellashtirish treninglari sifatida — 

sport psixologining professionalligini namoyon 

etishga qaratilgan kutilmagan holatlarni 
boshqarish, magʻlubiyat oqibatlarida ishlash, 

travmadan keyingi psixologik tiklanishga yordam 

beruvchi “Sportchi jarohat oldi va keyingi davr” 

rolli ssenariy, “Murabbiy jamoani jazolamoqda — 
psixolog qanday kirishadi?”, “Finaldagi 

magʻlubiyat: hissiy zarbani neytrallash” kabi 

treninglar orqali oʻrgatish tavsiya etiladi. (3 – 

jadval)

Trening texnologiyalarining oʻqitish shakllari 

Trening shakli Mazmuni Kutiladigan natija 

Amaliy laboratoriya Diagnostika, test oʻtkazish Didaktikdan amaliyga oʻtish 

Guruh treninglari Rolli oʻyin, drammatik mashqlar Jamoaviy iqlimni tushunish 

Individual trening Sportchi bilan 1:1 ishlash Moslashtirilgan yondashuv 

Simulyatsiya Sport vaziyati modellashtirish Vaziyatga qaror tezligi 

Master-class Murabbiy amaliy darsi Real muhitga moslashish 

Stajirovka Klub, federatsiya, yigʻinda ishtirok Amaliy professional tajriba 

Sport psixologlarini tayyorlashda trening 

texnologiyalarining ustunliklari quyidagicha: real 
professional vazifalarga tayyorlaydi shaxsiy 

tajribani boyitadi jamoaviy va kommunikativ 

koʻnikmalarni shakllantiradi tezkor moslashuv va 
stressga chidamlilikni oshiradi. “bilimdan 

amaliyotga kompetensiyaga” oʻtishni taʼminlaydi. 

Sport psixologlari uchun taʼlimda trening 
texnologiyalari nazariyani amaliyotga bogʻlaydi, 

sport muhitiga integratsiyani tezlashtiradi, 

psixologning real vaziyatlarda ishlash qobiliyatini 

shakllantiradi, natijada stressga bardoshli, 
kommunikativ, diagnostik va korreksion 

mahoratga ega amaliy sport psixologlari yetishib 

chiqadi. 
3. Muammoli taʼlimning mazmuni — 

talabalarga tayyor bilim berish emas, muammo 

holatini berish va uni mustaqil hal qilishga 

undovchi oʻqitish modelidir. Sport muhitida: 
vaziyatlar tez oʻzgaradi, muammo har kuni 

uchraydi, standart yechimlar har doim ishlamaydi, 

shu bois ham muammoli taʼlim aynan sport 
psixologlar uchun mos hisoblanadi. Muammoli 

taʼlim sport psixologini mustaqil fikrlaydigan 

mutaxassis sifatida shakllantiradi, unga 

moslashuvchan qaror qabul qilishni oʻrgatadi, real 

sport muhitiga koʻnikma koʻchiradi. Natijada 
talaba: sportchi psixikasidagi muammolarni 

aniqlaydi; toʻgʻri diagnostika tanlaydi; mos 

psixokorreksion texnikani belgilaydi; trener va 
sportchi bilan samarali muloqot qiladi. Muammoli 

taʼlim markazida — savol qoʻyish, vaziyat 

yaratish, tahlil qilish, yechim ishlab chiqish, 
xulosaga kelish kabi kognitiv faoliyat turadi. 

Sport psixologlari uchun bu yondashuv 

ayniqsa muhim, chunki ularni real sport 

muammolarini hal qilishga tayyorlaydi. 
Muammoli ta’lim sport psixologlari ta’lim 

tizimida: passiv bilim olishni faol muammo hal 

qilishga tayyor javoblarni mustaqil yechim 
topishga nazariy bilimni amaliy kompetensiyaga 

o‘zgartiradi. Bu yondashuv orqali sport 

psixologlari real sport arenasidagi stress, 

motivatsiya, konflikt, tiklanish, ijtimoiy jarayonlar 
bilan ishlashga tayyor boʻlib chiqadi. 

4. Virtual taʼlim platformalarining mazmuni 

— bu taʼlimni onlayn platformalar, interaktiv 
dasturlar, raqamli resurslar orqali amalga oshirish 

boʻlib, sport psixologlarini tayyorlashda nazariya 

va amaliyotni birlashtiruvchi innovatsion oʻqitish 

shaklidir. U vaqt va makonga bogʻliq boʻlmasdan 

bilim olish, tajriba almashish, amaliy 

koʻnikmalarni mustahkamlash imkonini beradi. 
Virtual taʼlim sport psixologlari kompetensiyasiga 

quyidagicha taʼsir etadi: diagnostika 

koʻnikmalarini tezlashtiradi; sportchilarning 
masofaviy psixologik qoʻllab-quvvatlanish 

jarayonini oʻrgatadi; raqamli savodxonlikni 

oshiradi; real sport tahlili uchun video-analiz 

imkonini beradi; global sport psixologiyasi bilan 
integratsiya yaratadi. Natijada sport psixologi — 

sportchi bilan onlayn ishlay oladi, masofadan 

monitoring yurita oladi, innovatsion usullarni 
qoʻllaydi hamda virtual maslahat tizimiga 

moslashadi. Virtual taʼlim platformalaridan 

foydalanish sport psixologlari tayyorlashda — 

nazariyani diversifikatsiya qiladi, amaliyotga 
raqamli vositalarni olib kiradi, real sport jarayonini 

onlayn boshqarishga oʻrgatadi, sport psixologini 

zamonaviy kompetensiyalar bilan qurollantiradi. 
Bugungi sport industriyasi talablariga javob 

bera oladigan, moslashuvchan, texnologik savodli 

va kreativ fikrlovchi sport psixolog-mutaxassis 
yetishadi. Sport psixologlari tayyorlash jarayonida 

zamonaviy pedagogik yondashuvlar — trening 

texnologiyalari, muammoli taʼlim va virtual taʼlim 

platformalarining integratsiyalashgan qoʻllanilishi 
mutaxassisni real sport muhitiga tayyorlashda hal 

qiluvchi oʻrinni egallaydi. Trening texnologiyalari 

talabalarda nazariy bilimni amaliy vaziyatlarga 
qoʻllay bilish, sportchi va murabbiy bilan 

muloqotga kirishish, stressni boshqarish, 

psixodiagnostika va korreksiya usullarini qoʻllash 
kabi professional kompetensiyalarni shakllantiradi. 

Muammoli taʼlim esa turli real sport holatlarini 

modellashtirish orqali tanqidiy fikrlash, muammo 

aniqlash, diagnostika tanlash, qaror qabul qilish 
hamda kreativ yechim ishlab chiqish qobiliyatlarini 

rivojlantiradi. Talaba tayyor bilimni egallashdan 

tashqari, sport psixologiga xos vaziyatlarda 
mustaqil fikrlashga oʻrganadi. Bularni toʻldiruvchi 

virtual taʼlim platformalari sport psixologiyasi 

boʻyicha bilimlarni multimediya, masofaviy 

mashgʻulotlar, onlayn trening, simulyatsiya va 
biofeedback texnologiyalari orqali oʻzlashtirish 

imkonini beradi. Onlayn diagnostika, masofadan 

muloqot, psixoregulyatsiya mashgʻulotlari va 
xalqaro tajriba almashinuvi imkoniyatlari 

talabaning global sport psixologiyasi maydoniga 

moslashuvini tezlashtiradi. Shu tariqa anʼanaviy 
auditoriya taʼlimi bilan birgalikda virtual vositalar 

amaliy tajribani kengaytiradi, shaxsiylashtirilgan 

oʻqitish imkonini beradi va sportchilar bilan 

masofaviy ishlash koʻnikmalarini shakllantiradi. 

Uchala yondashuv uygʻunligi “bilim → 
koʻnikma → malaka → kompetensiya” zanjirini 

toʻliq taʼminlaydi, talabaning shaxsiy va kasbiy 

rivojlanishini jadallashtiradi hamda uni murakkab 
psixologik vaziyatlarda samarali ishlay oladigan, 

kommunikativ, moslashuvchan, innovatsion 

fikrlovchi amaliy sport psixologi sifatida 

shakllantiradi. Xalqaro amaliyotda sport 
psixologlarini tayyorlashda kompetentlik asosida 

oʻqitish keng tarqalgan. AQSh, Kanada, Buyuk 

Britaniya, Germaniya kabi davlatlarda sport 
psixologiyasi boʻyicha professional tayyorgarlik 

dasturlari kuchli nazariy va amaliy asosga ega. 

Germaniyada sport psixologiyasiga oid 

kurslar oʻquvchilarning mustaqil tadqiqot olib 
borish qobiliyatini rivojlantirishga qaratilgan. 

Skandinaviya davlatlarida esa guruhli terapiya va 

interaktiv oʻyin texnologiyalari orqali sport 
psixologlarining kommunikativ kompetentligini 

rivojlantirishga alohida eʼtibor qaratiladi. 

Ushbu tajribalar shuni koʻrsatadiki, 
kompetentlikni shakllantirishda nafaqat bilim va 

tajriba, balki moslashuvchan, ijtimoiy faol va 

psixologik barqaror shaxsni tayyorlash ustuvor 

yoʻnalish sanaladi. Oʻzbekistonda sport 
psixologlarini tayyorlash sohasi boʻyicha ijobiy 

siljishlar mavjud boʻlsa-da, hali ham bir qator 

dolzarb muammolar mavjud: 
Kasbiy oʻquv dasturlari zamonaviy 

kompetensiya talablariga toʻliq mos emas; 

Psixologik amaliy mashgʻulotlar soni yetarli emas; 
Akademik va amaliy bilimlar oʻrtasida 

nomutanosiblik mavjud; Mutaxassislar 

tayyorlovchi oʻqituvchilarning aksariyati amaliy 

tajribaga ega emas. Kasbiy oʻquv dasturlarning 
zamonaviy talablarga mos emasligi natijasida, 

boʻlajak sport psixologlari kasbiy kompetentligini 

rivojlantirishga salbiy taʼsir etmoqda. Oʻzbekiston 
sport psixologlarini tayyorlashda amal 

qilinayotgan oʻquv dasturlar koʻplab muammolarni 

oʻz ichiga olmoqda: Nazariyaga ortiqcha urgʻu, 

amaliyot chetda qolmoqda. Xalqaro standartlarga 
mos baholash tizimi yetishmaydi. 

Kompetensiyaviy yondashuv toʻliq integratsiya 

qilinmagan. Innovatsion vositalar (VR, 
biofeedback, simulyatsiyalar) dars jarayoniga 

kiritilmagan. Talabalar real sport muhitida 

ishlashga tayyor emas. Amaldagi va zamonaviy 
oʻquv dasturlarni taqqoslaydigan boʻlsak farqlar 

mavjudligi koʻzga tashlanadi ( 4 – jadval).

Koʻrsatkichlar Amaldagi dasturlar 

(Oʻzbekistonda) 

Zamonaviy talablar  

(Xalqaro) 

Asosiy yondashuv Anʼanaviy, maʼruzalar ustun Kompetensiyaviy, faol ishtirokli 

Fanlar mazmuni Psixologiya asoslari, umumiy 
fanlar 

Sportga ixtisoslashgan psixologiya, klinik psixologiya, sport 
etikasiga oid fanlar 

Amaliyot muddati 1 semestr yoki qisqa muddat 2-3 bosqichli keng koʻlamli amaliyot (sport maktablari, jamoalar, 
musobaqalar) 

Baholash tizimi Anʼanaviy ball va test Portfolio, case-study, loyihaviy ishlanmalar 

Texnologiyalar PowerPoint, testlar VR, biofeedback, sport dasturlar, AI asosidagi ilovalar 

Oʻqituvchi 
malakasi 

Asosan nazariy mutaxassislar Ilmiy va amaliy tajribaga ega oʻqituvchilar (praktik psixologlar) 

Rivojlangan va rivojlanayotgan tizimlar oʻrtasidagi tafovutni koʻrib chiqadigan boʻlsak quyidagicha 

holat qayd etiladi. ( 5 – jadval) 

Kompetensiyalar qamrovi (foiz hisobida) 

Kompetensiya turi Oʻzbekiston (%) Xalqaro oʻrtacha (%) 

Psixologik diagnostika 40% 80% 

Emotsional-intellektual tayyorgarlik 25% 75% 

Sportchilarga motivatsion yondashuv 30% 85% 

Jamoa bilan ishlash koʻnikmalari 35% 90% 

Innovatsion texnologiyalarni qoʻllash 10% 70% 

Bu farq, oʻzbek sport psixologiyasi oʻquv dasturlarida amaliy kompetensiyalar, innovatsiyalar va 

refleksiv yondashuvlarning yetarlicha 
yoritilmasligini koʻrsatadi. 

Takliflar. O‘quv dasturlarini xorijiy 

kompetensiyaviy model asosida qayta ishlash; 
Psixologik treninglar va amaliyot bazasini 

kengaytirish; Ilg‘or chet el tajribalarini 

integratsiyalash; Sport federatsiyalari bilan 
hamkorlikda “real holatlarda” stajirovka tizimini 

yo‘lga qo‘yish; Oʻquvchi-psixologlarda reflektiv 

fikrlash va stressga qarshi kurashish 

mexanizmlarini rivojlantirish. 
Tavsiyalar. Kasbiy oʻquv dasturlarga 

quyidagilarni kiritish lozim: “Sportchilar bilan 

psixologik ish metodlari” maxsus moduli “Stresni 
boshqarish va sportda emotsional muvozanat” fani 

Case-study asosidagi real sport holatlari bilan 

ishlash Mahalliy va xorijiy mutaxassislar bilan 
virtual treninglar Psixologik monitoring va 

feedback baholash moduli 

Xulosa. Boʻlajak sport psixologlarining 

kasbiy kompetentligini rivojlantirish zamonaviy 
taʼlim tizimining dolzarb vazifalaridan biridir. 

Tadqiqot natijalariga koʻra, ushbu jarayonda 

pedagogik va psixologik determinantlarning roli 
nihoyatda muhim boʻlib, ular shaxsiy sifatlar, 

taʼlim mazmuni, amaliyotga yoʻnaltirilgan oʻqitish 

metodlari va tashqi ijtimoiy muhit bilan 

chambarchas bogʻliqdir. Chet el tajribalari shuni 
koʻrsatadiki, kompetentlikka asoslangan taʼlim 

strategiyalari orqali sport psixologlarini samarali 

tayyorlash mumkin. Oʻzbekistonda mavjud oʻquv 
dasturlarining takomillashuviga ehtiyoj katta. 

Kompetensiyaviy yondashuv, refleksiv oʻqitish 

metodlari va real sharoitlarda amaliy 
mashgʻulotlarning koʻpaytirilishi boʻlajak 

mutaxassislarning raqobatbardoshligini oshiradi. 

Shuningdek, taʼlim jarayoniga zamonaviy 
texnologiyalar, psixologik treninglar, interaktiv 

metodlar va ilmiy-tadqiqot faoliyatini 

integratsiyalash muhim ahamiyat kasb etadi. Shu 
asosda sport psixologlari uchun moʻljallangan 

kasbiy oʻquv dasturlarini qayta koʻrib chiqish, 

xorijiy ilgʻor tajribalarni lokalizatsiyalash hamda 
kasbiy refleksiya va shaxsiy rivojlanishni 

taʼminlaydigan pedagogik tizimni joriy etish 

tavsiya etiladi. 

